
Fundargerð 07.06. 2024
 
Staða fjallanámsins - ráðningar og fjármagn 
 
Lind gerði grein fyrir stöðu fjallanámsins sem er sú að skólinn hefur fengið leyfi til að reka námið til áramóta með því að spara um það bil 10.000.000 á önninni. Við höfum skorið niður á þann hátt að við fækkum stöðugildum í kennslu úr 7,8 í 5,5. Þetta er gert með því að hagræða í sumum einingum námsins og gera ráð fyrir brottfalli, sem hefur verið raunin á undanförnum önnum.
 
Staða starfsbrautar 
Lind sagði frá þeirri vinnu sem átt hefur sér stað í skólanum við skrif á starfsbraut. Sú vinna er komin vel á veg og tökum við inn á brautina samkvæmt því núna í haust. (sendi með vinnugögn um þá vinnu sem nú þegar hefur farið fram ATH! Þetta eru vinnuskjöl).
Það er ljóst að það verða 5 einstaklingar á þessari braut í haust.
 
Ársreikningur 
Farið var yfir ársreikning 2023. Lind hefur ekki mikið til málanna að leggja, þar sem gagnsæi og upplýsingaflæði er ekki mikið í tengslum við það fjármagn sem skólinn fær. Skólinn er á fjárlögum og samkvæmt hennar skilningi er reikniformúla sem byggir á nemendafjölda, aldri og samsetningu nemendahóps, notuð til þess að fá út það fjármagn sem skólinn fær. Sú reikniformúla er hins vegar ekki gagnsæ.
 
Það ber að taka það fram að við erum ekki eini framhaldsskólinn á landinu með neikvæða eigin fjárstöðu, rúmlega helmingur ríkisrekinna framhaldsskóla eru reknir með halla. Það er skoðun margra að framhaldsskólar séu vanfjármagnaðir. 
Samkvæmt upplýsingum KÍ er að skólinn er neðstur í línuritinu varðandi dagvinnulaun/ heildarlaun. Það er ekki greidd mikil yfirvinna í FAS, við leitumst við að minnka það enn. 
Rekstur skólans er ekki flókinn: Laun og launatengd göld eru 80%, húsnæðiskostnaður er 15% og annar rekstrarkostnaður er um 5%. 
 
Vefsíða 
Lind sagði frá því að það er búið að útvista vefsíðu og er von að ný vefsíða fari í loftið í byrjun haustannar 2024.
 
Stjórnendamat 
Lind sýndi stjórnendamat MASKÍNU  (set það í viðhengi).
 
Skólapúlsinn 
Ekki tókst að sýna hann vegna tæknilegra örðugleika. 
(sendi hann í viðhengi)
 
Umbótamat 
(sjá viðhengi)
 
 
*Sjálfsmat  verður ekki tilbúið fyrr en í haust og verður það sent ykkur um leið og það er tilbúið.  
*Ársskýrsla, verður ekki tilbúin fyrr en í haust og verður hún send ykkur um leið og hún er tilbúin. 


Fundur settur 20.03 2024 kl: 17.00
Mættir: Matthildur Ásmundardóttir, Gunnar Ásgeirsson, Þorgrímur Tjörvi Halldórsson, Hólmfríður Þrúðmarsdóttir, Anna Lára Grétarsdóttir, Herdís Waage, Ingileif Kristjánsdóttir og Lind Völundardóttir
04.02.2024 

Útskriftarefni óska eftir að eftirfarandi málefni verði tekið fyrir á næsta skólanefndarfundi. Í byrjun janúar sl. funduðu væntanlegir útskriftarnemar með umsjónarkennara þar sem okkur var tilkynnt að skólameistari óskaði eftir okkar skoðun á því hvort veita skyldi verðlaun eður ei við útskriftarathöfnina í maí næstkomandi. Við kosningu var einróma samþykki útskriftarefna er fundinn sóttu um að veita skyldi verðlaun við athöfnina. Eftirfarandi listi er rökstuðningur þess að verðlaun skulu veitt.
Útskriftin er uppskera eftir mikla vinnu. Verðlaunaafhendingar ýta undir virðuleika athafnarinnar og þetta er almennt séð hefð sem góður rómur er gerður að, bæði innan skólans og úti í samfélaginu. Maður útskrifast bara einu sinni úr framhaldsskóla og framhaldsskólaárin eru mótandi tími með dýrmætum minningum, falleg athöfn með rótgrónum hefðum eins og verðlaunaveitingum gerir mikilvægi þessa áfanga raunveruleg skil. 
Sumum hefðum þarf að breyta í takt við tímann, til dæmis busun, þar sem fólk er niðurlægt. Það er allt annað að breyta hefð þar sem framúrskarandi árangur er verðlaunaður. Góðar einkunnir eru ekki eini mælikvarðinn á árangur, mætti ekki skoða það að veita frekar fleiri verðlaun sem ná til fleiri sviða en bara hárra einkunna í stað þess að hætta verðlaunaveitingum? Til að mynda væri hægt að veita verðlaun góða mætingu, þrautseigju í námi o.s.frv. 
Viðurkenningar sem þessar geta farið á ferilskrár, styrkumsóknir og námsumsóknir okkar og haft raunveruleg áhrif á hvort við komumst inn í áframhaldandi nám eða skóla með inntökuskilyrðum og almennt séð aukið möguleika okkar á að fá alls kyns umsóknir samþykktar þar sem samkeppni er um inngöngu, hvort sem það eigi við um nám eða starf. 
Svo dæmi sé tekið um stök verðlaun veita menntaverðlaun Háskóla Íslands þeim er þau hljóta 75.000 kr. sem jafngildir skólagjöldum heils skólaárs og eru þar að auki virt verðlaun innan menntasamfélagsins. 
Það er mikill kostur að samstaða sé innan útskriftarhópsins og að nemendur líti verðlaun jákvæðum augum og ekki sem leið til að mismuna fólki, heldur frekar til að hvetja það. 

Ef forsendur eru fyrir því að mótmæla þessari niðurstöðu okkar er það umræða sem við erum opin fyrir, umfram allt viljum við að sjálfsögðu komast að samkomulagi. Okkur þætti vænt um að vera látin vita fyrir útskriftina hver niðurstaða nefndarinnar verður varðandi verðlaunaveitingar við athöfnina. 

Virðingarfyllst, Útskriftarnemar FAS-stúdentsbraut vor 2024 

Almar Páll Lárusson Amylee Trindade Anna Lára Grétarsdóttir, forseti Nemendafélags FAS Birkir Snær Ingólfsson Filip Orzeszek Hafdís Ósk Harðardóttir Mateja Nikoletic Siggerður Egla Hjaltadóttir, varaforseti Nemendafélags FAS Sonja Shíí Kristjánsdóttir.

Brugðist var við bréfi frá útskriftarnemendum eftir umræður um málið. Lind kom með málamiðlunartillögu, sem laut að því að útbúin yrðu skírteini, fyrir afbragðsárangur í námi. Dúx fengi sérstakt skírteini. Bækur og önnur verðlaun væru afhent eftir athöfnina. Þessi tillaga var samþykkt.
Annað mál sem á dagsskrá var snéri að fjallanámi FAS. En þær fréttir höfðu borist að ekki væri áframhaldandi fjárstuðningur við námið frá ráðuneyti. Eftir umræður var brugðist við með því að senda erindi til aðstoðarmanns ráðherra. Uppkast af bréfinu fylgir hér.
Bókun á fundi skólanefndar Framhaldsskólans í Austur-Skaftafellssýslu 20.03 2024
Skólanefnd FAS harmar þær fréttir að fyrirhugað er að hætta fjármagna fjallanámið í FAS. Eftir alla þá vinnu, tíma og peninga sem farið hafa í að gera þetta nám að því sem það er í dag. Nám sem veitir ekki eingöngu hæfni í fjallamennsku og leiðsögn heldur einnig í öllum lykilþáttum náms samkvæmt námskrám.
Fjallamennskunámið hófst 2010 og hefur verið kennt með stoppum síðan. Síðan 2019 hefur það verið kennt nánast í sama formi og það er núna. Haustið 2022 þegar að núverandi skólameistari tók við náminu þá fékk hann það verkefni frá ráðuneytinu að skrifa námið inn í námskrárgrunn á 3. og 4, hæfniþrepi. Þetta var gert og sent inn til umfjöllunar hjá MMS í desember 2022. Á þeim tíma sem síðan er liðin höfum við kennt námið í FAS samkvæmt þessari nýju námskrá og umsögnin sem námið fær frá bæði kennurum og nemendum er ofurgóð.
Núna er námið komið til ráðuneytis til samþykktar og búið að senda inn síðustu leiðréttingar. Í vor verða útskrifaðir tæplega 50 nemendur úr þessu námi bæði leiðsögumenn á jökli og leiðsögumenn á fjöllum. Með Erasmus styrkjum hafa nemendur námsins átt kost á að fara í vinnuferðir í Evrópu til Frakklands, Slóveníu og Spánar og þeir fara í eina slíka ferð til Noregs í vor. Það er erfitt að hugsa til þess að námið (sem er á pari við það besta í heiminum) og þessi tengsl við umheiminn leggist af.
Í ljósi þess að þetta er ný atvinnugrein á Íslandi og þar af leiðandi ekki bundin í neitt regluverk, þá sýnist okkur að þetta nám ætti að vera eitt af þeim skrefum sem þarf að taka og til þess að stuðla að því að setja um „ævintýra“ ferðaþjónustu einhvern ramma sem hefur öryggi að leiðarljósi. Það ber einnig að geta þess að í þessu námi er valáfangi sem heitir landvarsla og hefur skólinn verið í samstarfi við UST Umhverfisstofnun um mótun hans. Skólinn býr í Vatnajökulsþjóðgarði og er staðsettur á Höfn þar sem höfuðstöðvar þjóðgarðsins eru einnig. Svæðið er mikið ferðaþjónustusvæði og möguleikarnir fyrir ævintýraferðaþjónustu óteljandi.
Öll vinnan,  þekkingin og peningar sem farið hafa í að móta þetta nám og keyra það og koma því á þann frábæra stað sem það er á núna, ber að hafa í huga áður en þessu námi er hent út um gluggann.
Það er fyrirhugaður fundur með fulltrúum MRN, stjórnendum skólans og verkefnisstjórum fjallamennskunámsins 04.04. 2024. Matthildur Ásmundsdóttir formaður skólanefndar mun einnig sitja þann fund.

Fundur var settur 15.11. 2023 kl. 17.00
Mættir: Matthildur Ásmundardóttir, Gunnar Ásgeirsson, Þorgrímur Tjörvi Halldórsson, Hólmfríður Þrúðmarsdótti, Anna Lára Grétarsdóttir, Herdís Waage, Ingileif Kristjánsdóttir og Lind Völundardóttir
Dagskrá:
Kjör formanns – Matthildur Ásmundardóttir, var endurkjörinn formaður.
Sjálfsmat skoðað - farið var yfir sjálfsmat skólans
Ný starfsáætlun - það var samþykkt að það yrði einn fundur á önn í skólaráði. Ef þess þyrfti þá að kalla frekar saman fund. Samþykkt var að Lind færi yfir núgildandi starfsáætlun og lagaði þannig að það væri einn fundur á önn.
Foreldrasamstarf og samstarf við grunnskólann - Lind og Herdís fóru yfir skilafundi og það starf sem verið er að vinna með grunnskólanum. S.s. flýta skilafundum og hefja samstarfið fyrir haustönn í nóvember.
Önnur mál - við ræddum almennt um skólann og þýðingu hans fyrir samfélagið, um það hvernig hægt væri að standa að heimavist með sveitarfélaginu og nærliggjandi sveitarfélögum.


Fundur var dæmdur ólöglegur vegna ónógrar mætingar 20.09. 2023 
Mættir voru: Matthildur Ásmundardóttir, Hólmfríður Þrúðmarsdóttir og Lind Völundardóttir
Ég mun senda ykkur sjálfsmatsskýrsluna um leið og hún er tilbúin.
Dagskrá
• Kjör formanns
• Sjálfsmatsskýrsla
• Skólanefndin og hlutverk hennar
• Foreldrasamstarf
• Niðurstaða náms á vorönn
• Staða nýskráninga á haustönn
• Rekstrarstaða
• Yfirlit yfir samninga sem eru í gildi
Önnur mál
Fundurinn var ekki löglegur vegna slakrar mætingar.

Fundur var settur  01.12.2022 kl. 17.00
Mættir: Gunnar Ásgeirsson , Hólmfríður Þrúðmarsdóttir, Matthildur Ásmundardóttir, Þorgrímur Tjörvi Halldórsson og Kristján Örn Ebenezersson
Þetta var fyrsti fundur skólanefndar og voru allir meðlimir nefndarinnar ásamt skólameistara nýir.
Fundurinn fór í að kynna starf skólans, kjósa formann og spjalla um mikilvægi skólans fyrir samfélagið og þær upplýsingar sem fram komu á fundinum. 
 
1.     Áherslubreytingar með breyttri stjórnun
 
Lind sagði aðeins frá áherslubreytingum sem koma óneitanlega með nýju fólki og útskýrði áherslur í starfinu sem markast af markmiðum stjórnvalda í málaflokknum.
Markmið stjórnvalda í málaflokknum:
Fjölga nemendum sem ljúka prófi á tilskildum tíma og bæta námsframvindu 
(okkar viðbrögð).
a)    Fjölga nemendum í fjarnámi sem velja FAS sem aðalskóla.  Styrkja samstarf í sveitarfélaginu. Innri breytingar á uppbyggingu skólastarfs.
b)    Aukin stoðþjónusta
c)     Stoðteymi er stofnað í kring um þrjá. hópa  Nemendur með sérþarfir og fötlun, nemendur með íslensku sem annað mál og hinn almenna nemanda, sem þarf auka stuðning.  
 
Hækka hlutfall nemenda sem ljúka starfs- og tækninámi og jafna kynjadreifingu (okkar viðbrögð). 
a)    Endurritun fjallanámsins á fjórða hæfniþrep
b)    Aukið samstarf við Vatnajökulsþjóðgarð
c)     Samningur við Foss og Tækniskólann um málmsmíði og vélstjórn
 
Auka gæði menntunar í framhaldsskólum (okkar viðbrögð)
a)     Breytt stundatafla, brautir aðlagaðar.
b)     Skipulagsbreytingar á námsframboði

Rekstrarþættir 
Auka skilvirkni í starfi skólans, teymisvinna og umbótamat.
Tilraun með breytt stjórnarfyrirkomulag, stjórnendateymi.
Skoðun á tölvukerfum og neti, niðurstöður bárust á föstudag, þannig að næsta skref eru aðgerðir.
Skoðun á loftgæðum, bíðum enn eftir niðurstöðum.
Mannauðsmál, félagsmálafulltrúi kennara og aukið samstarf.
Gæðamál, erum að vinna í skjalavistunarmálum og því að taka upp gæðahandbók CCQ.
 
2.     Farið var yfir lög um skólanefndir
 5. gr. Skólanefndir.
Ráðherra skipar skólanefnd við framhaldsskóla til fjögurra ára í senn. Í skólanefnd skulu sitja fimm einstaklingar. Tveir eru skipaðir samkvæmt tilnefningum sveitarstjórna og þrír án tilnefningar. Varamenn skulu skipaðir með sama hætti. Nefndin kýs sér formann til eins árs í senn. Áheyrnarfulltrúar eru þrír með málfrelsi og tillögurétt, einn tilnefndur af kennarafundi, einn af nemendafélagi skólans og einn af foreldraráði, til eins árs í senn. Skólameistari situr fundi skólanefndar með málfrelsi og tillögurétt. Hann er framkvæmdastjóri nefndarinnar.
Hlutverk skólanefndar er að:
    a. marka áherslur í starfi skólans og stuðla að sem bestri þjónustu við íbúa á starfssvæði skólans og tengslum hans við atvinnu-, félags- og menningarlíf,
    b. vera skólameistara til samráðs um námsframboð skóla,
    c. staðfesta skólanámskrá að fenginni umsögn almenns skólafundar og fylgjast með framkvæmd hennar,
    d. veita skólameistara umsögn um árlega starfs- og fjárhagsáætlun í samræmi við niðurstöður fjárlaga og fylgjast með framkvæmd hennar,
    e. vera skólameistara til samráðs um fjárhæð þeirra gjalda sem skólameistari ákveður skv. 45. gr.,
    f. vera skólameistara til samráðs um samninga sem viðkomandi skóli gerir,
    g. vera skólameistara til samráðs um starfsmannamál,
    h. veita ráðherra umsögn um umsækjendur um stöðu skólameistara.
 
3.     Kosning formanns
Formaður var kosin með öllum greiddum atkvæðum:  Matthildur Ásmundardóttir
 
4.    Fara yfir sjálfsmatið: sjálfsmatið var lítillega rætt og ákveðið að funda aftur um miðjan febrúar. Á þeim fundi verða lagðar fram útlínur að fjárhagsáætlun til þriggja ára.
*Vantar inn tvo fundi

